
Crossover jaialdia
AZKEN TRAKA HANDI BAT CROSSOVER JAIALDIARI AMAIERA EMATEKO
Telesailen kulturari buruzko Crossover jaialdiaren bigarren edizioa larunbatean itxiko da Tabakaleran burutuko diren hainbat jarduerarekin. Jardunaldia 12:00etan hasiko da Kutxa Kultur Plazan «¿Y te pagan por ver series?” solasaldiarekin eta, bertan, Álvaro Onieva, Alberto Rey eta Marina Suchek, Fuera de Series web orriko kazetari espezializatu eta kolaboratzaileek, hizketan arituko dira beren lanari buruz telebista-fikzioaren kritikari gisa.
Solasaldi horren ondoren, 13:00etan, Kutxa Kultur Plazan ere, telesailen alorrean mundu mailako fenomeno bilakatu den Game of Thrones telesailari zuzendutako eguneko lehen jardueraren txanda  izango da. Amaia García, Gaizka Izagirre, Adriana Izquierdo eta Mikel Sánchezek hitz egingo dute  George R. R. Martinen liburuetan oinarritutako HBOren ekoizpenak telesailen munduari egin dion ekarpenaz, eta baita Burdinazko Tronuak iristear dauden fikzioen gainean izango duen eraginaz ere.
Arratsaldean, Tabakalera Z Aretoan, bi jarduera gauzatuko dira: lehenengoan, 17:30ean, Lorenzo Mejino kritikari eta kazetariak Success telesailaren lehen kapitulua aurkeztuko du; telesail hori HBOren azken ekoizpenetako bat da eta Oskar saria duen Denis Tanovic-ek zuzendu du. Mejinok, bide batez, erraldoi iparramerikarra Europako sortzaileen sentsibilitatera nola hurbiltzen den kontatuko digu.
Ondoren, 19:00etan, Z Aretoan ere, Arturo González Camposek, AXNko Serioteetako bat izateaz gain Todopoderosos eta Aquí hay dragones podcasten kide sortzaileetako bat denak, «Emakumeak akzioan» mahai-ingurua gidatuko du, eta bertan izango dira Raquel Martos, kazetari, idazle eta antzerkigilea,  eta Elena Neira, irakasle eta idazlea, eta baita ere telesailen fenomenoaren azterlari handienetako bat eta «La otra pantalla» liburuaren egile.
Crossover 20:30ean itxiko da Tabakalerako Kultxa Kultur Plazan, «eztabaida-borroka» honekin: «Hiru familia tronu baterako: Lannister, Strak, Targaryen”. Bertan, sei kritikarik, bikoteka elkartuta, defendatuko dituzte Game of Thrones telesaileko hiru leinu handiek Burdinazko Tronua lortzeko dituzten merezimenduak.
Jaialdiko jarduera guztiak doan dira, aretoa bete arte. Kutxa Kultur Plazako solasaldietan janaria eta edaria emango zaie bertaratutakoei.
Donostia, 2019ko maiatzaren 10a

